
BANGI, Isnin — Belanjawan
Negara 2003 dijamin
‘mesra rakyat’ seperti ta-
hun-tahun sebelumnya,
kata Timbalan Menteri Ke-
wangan, Datuk Chan Kong
Choy. .
“Belanjawan Barisan Na-
sional (BN) sentiasa mesra
rakyat dan anda boleh

menjangkakan demikian -

untuk tahun ini juga.

“Itu saja yang boleh saya -

katakan, selebihnya,
tunggu Perdana Menteri
bentangkan Jumaat ini,”
katanya di sini, hari ini.

Beliau menjawab soalan

pemberita berhubung kan-
dungan Belanjawan Negara
2003 yang akan dibentang-
kan Datuk Seri Dr Mahathir
Mohamad yang juga Men-
teri Kewangan di Parlimen,
Jumaat ini.

Chan juga enggan mengu-
las apabila ditanya sama
ada belanjawan itu mem-
peruntukkan bonus untuk
kakitangan kerajaan.

“Tunggu Jumaat ini, em-
pat hari saja lagi,” katanya
sambil tersenyum.

Sementara itu, Chan me-
nyifatkan Belanjawan Al-
ternatif 2003 yang dijangka
dibentangkan barisan
pembangkang minggu ini
sebagai gimik politik yang
tidak akan memberi seba-
rang faedah kepada kum-
pulan itu.

“Mereka tidak akan men-
capai apa-apa dengan pem-
bentangan belanjawan itu. Ia
tidak bermakna,” katanya.

Beliau berkata, pemben-
tangan belanjawan itu juga
tidak akan memberi kesan
kepada BN pada pilihan
raya umum akan datang.

“Rakyat kini matang. Me-
reka tidak mudah terpe-
ngaruh dengan sebarang
pihak, terutama apabila
mereka tahu ini (belanja-
wan alternatif) adalah se-
kadar gimik parti pem-
bangkang,” katanya.

Barisan pembangkang
vang dianggotai Pas, Keadi-
lan dan Parti Rakyat Malay-
sia (PRM) mengumumkan
membentangkan belanja-
wan mereka esok sebelum
Belanjawan Negara 2003.

Terdahulu, Chan meras-
mikan Kolokium Kesarja-
naan Cina Mengenai Alam
Melayu anjuran Institut
Alam dan Tamadun Melayu
(Atma), Universiti Kebang-
saan Malaysia (UKM); Ya-
yasan Lee dan The Nantah
Education.

Hadir sama, Naib Canse-
lor UKM, Prof Datuk Dr
Anuwar Ali dan Pengarah
Atma, Prof Datuk Dr Sham-
sul Amri Baharuddin.

Seminar dua hari itu ber-
tujuan membincangkan
sumbangan sarjana pe-
ngembara, paderi, peda-
gang dan pengarang ber-
bangsa Cina yang mengkaji
dan menulis mengenai bu-
daya, sastera serta bahasa
masyarakat Melayu.

Dr Shamsul berkata, sebe-
lum ini Atma mengadakan
kolokium mengenai sumba-
ngan sarjana Belanda, Pe-
rancis, Nordik dan Jerman
kepada Alam Melayu.

“Kini, kita meneliti sum-
bangan sarjana Cina untuk
mendapat perspektif Ti-
mur setelah meninjau pan-
dangan sarjana dari negara
Eropah mengenai Alam
Melayu,” katanya.

